
Shri Raghavendra Bandhamochana Kavacham

ಶ್ರೀರಾಘವೇಂದ್ರಬಂಧಮೋಚನಕವಚಂ

ಅಥ ಶ್ರೀರಾಘವೇಂದ್ರಾರ್ಯಕವಚಂ ಮಂತ್ರನಾಮಜಂ .

ಕಲೌ ಪ್ರತ್ಯಕ್ಷಫಲದಂ ಬಹ್ವಾಯಾಸೇನ ವೈ ವಿನಾ .. 1..

ಗುರೋಃ ಪುತ್ರೋಽವಧೂತೋಽಹಂ ವಕ್ಷ್ಯೇ ಛಂದಸ್ಯನುಷ್ಟುಭಿಃ .
ರಾಂ ಬೀಜಂ ಚ ನಮಃ ಶಕ್ತೀ ರಾಘವೇಂದ್ರಾಯ ಕೀಲಕಂ .. 2..

ಶ್ರಿತಜನಸುರಧೇನೌ ಶ್ರೀಸುಧೀಂದ್ರಾರ್ಯಸೂನೌ
ದುರಿತತಿಮಿರಭಾನೌ ದುರ್ದಶಾಯಾಃ ಕೃಶಾನೌ .

ವಿರಚಿತಭಯಹಾನೌ ವಾಮಹಸ್ತೇಽತ್ರ ಜಾನೌ
ಮಮ ವಸತು ಯತೀಂದ್ರೇ ಮಾನಸಂ ರಾಘವೇಂದ್ರೇ .. 3..

ಓಂ ಶ್ರೀಂ ಶ್ರೀರಾಘವೇಂದ್ರಾರ್ಯಗುರುರಾಜಃ ಶಿರೋಽವತು .

ಓಂ ರಾಂ ರಾಮಮಹಾವೀರಾರಾಧಕೋಽವತು ಸೋಽಲಿಕಂ .. 4..

ಓಂ ಘಂ ಘನತರಾಪತ್ತಿಹರಣೋ ರಕ್ಷತು ಭ್ರುವೌ .

ಓಂ ವೇಂ ವೇಂಕಟಶೈಲೇಶಪೂಜಕೋಽವತು ಚಾಕ್ಷಿಣೇ .. 5..

ಓಂ ದ್ರಾಂ ದ್ರಾವಯಿತಾರಾತಿಃ ಕರ್ಣಾವವತು ಸಂತತಂ .

ಓಂಯಂಯತೀಶ್ವರೋ ನಾಸಾಂ ಓಂ ನಂ ನಮ್ಯಃ ಕಪೋಲಕೌ .. 6..

ಓಂ ಮಂ ಮಾನ್ನೋಽವತಾಜ್ಜಿಹ್ವಾಂ ಓಂ ಮಂ ಮಸ್ಕರಭೃದ್ಗಲಂ .

ಓಂ ನಂ ನಾರಾಯಣಪ್ರೇಷ್ಠಃ ಸ್ಕಂಧದೇಶಂ ಸದಾಽವತು .. 7..

ಓಂಯಂಯಕ್ಷಾದಿಭಯಹಾ ವಕ್ಷಃ ಪಾತು ನಿರಂತರಂ .

ಓಂ ದ್ರಾಂ ದ್ರಾಕ್ ಛಿನ್ನಸರ್ವಾರಿಬಂಧನೋಽವ್ಯಾದ್ಭುಜೌ ಸದಾ .. 8..

ಓಂ ವೇಂ ವೇಪಿತಶತ್ರುಶ್ಚ ಹಸ್ತೌ ರಕ್ಷತು ಸರ್ವದಾ .

ಓಂ ಘಂ ಘೋರವಿಷಬಾಧಾಪರಿಹರ್ತಾಽವತೂದರಂ .. 9..

ಓಂ ರಾಂ ರಾಜಾದಿ ನಿರ್ಬಂಧಛೇದಕೃತ್ಪಾತು ಪಾರ್ಶ್ವಯೋಃ .
ಓಂ ಶ್ರೀಂ ಶ್ರೀಹನುಮದ್ಭಕ್ತಃ ಕಟಿಂ ಮಧ್ಯಂ ಚ ರಕ್ಷತು .. 10..

ಓಂ ಶ್ರೀಂ ಶ್ರೀಲಜನಸ್ತುತ್ಯೋ ಗುಹ್ಯಂ ರಕ್ಷತು ಶಾಶ್ವತಂ .

ಓಂ ರಾಂ ರಾಷ್ಟ್ರಕ್ಷೇಮಕರೋಊರೂ ರಕ್ಷತು ಜಾನುನೀ .. 11..

ಓಂ ಘಂ ಘನಾಂಗೋ ಜಂಘೇ ಚ ಓಂ ವೇಂ ವೇದಾಂತವೇದಕಃ .
ಓಂ ಗುಲ್ಮೌ ರಕ್ಷತು ಪಾದೌ ತು ಓಂ ದ್ರಾಂ ದ್ರುತಗತಿಪ್ರದಃ .. 12..

ಶ್ರೀರಾಘವೇಂದ್ರಬಂಧಮೋಚನಕವಚಂ

ಓಂಯಂಯಮನಿಧಿಃ ಪೃಷ್ಠಂ ಓಂ ನಂ ಚಿತ್ತಂ ನತಾಖಿಲಃ .
ಓಂ ಮಂ ಮಾತೃದೋಷಘ್ನಃ ಸರ್ವಾಂಗಾನ್ಯಪಿ ರಕ್ಷತು .. 13..

ಮಾಲಾಮಂತ್ರಸ್ತೋತ್ರಂ -

ಓಂ ನಮಃ ಶ್ರೀರಾಘವೇಂದ್ರಾಯ ನಮೋ ಭಗವತೇ
ರಾಂ ರಾಘವಭಕ್ತಾಯ,ಘಂ ಘನಾನಂದಾಯ,ವೇಂ ವೇತಾಲಾದಿ ಭಯಹಾರಿಣೇ,
ದ್ರಾಂ ದ್ರಾಕ್ ಪ್ರಪನ್ನಾಯ,ಯಂಯಕ್ಷರಕ್ಷೋವಿನಾಶಾಯ,

ನಂ ನಾಮಸಂಕೀರ್ತನತುಷ್ಟಾಯ,ಮಂಮಹಾಮೋದಪ್ರದಾಯ ಸ್ವಾಹಾ .

ಸ್ಮರಣಮಾತ್ರಸನ್ನಿಹಿತಾಯಽಮಿತ್ರಾನ್ಮಿತ್ರೀಕುರು ಮಿತ್ರೀಕುರು,
ವೌಷಢಾಕೃಷ್ಟಾಷ್ಟೈಶ್ವರ್ಯಚರ್ಯಾಯ
ಪರಮಂತ್ರ-ತಂತ್ರ-ಪಾಶಾದಿ ಬಂಧಂ ಛಿಂಧಿ ಛಿಂಧಿ .

ಹುಁ ಭಕ್ತವಜ್ರಕವಚರೂಪಾಯ,

ಪರಕೃತಶಸ್ತ್ರಾಸ್ತ್ರವಿಶ್ವಚೇಷ್ಟಕಂ ಭಂಜಯ ಭಂಜಯ .

ವಷಟ್ ಪ್ರಕಾಶರೂಪಾಯ,ಮಮ ಸುದೈವಂ ಪ್ರಕಾಶಯ ಪ್ರಕಾಶಯ .

ಫಟ್ ದಂಡಧರಾಯ, ಶೃಂಖಲಾಬಂಧನಂ ಸ್ಫೋಟಯ ಸ್ಫೋಟಯ .

ಭೇದಯ,ಭೇದಯ,ಮಾಂ ರಕ್ಷ,ಮಾಂ ರಕ್ಷ,ಸರ್ವವಿಪದಃ ಶಮಯ, ಶಮಯ
ಸರ್ವಸಂಪದಃ ಸಂಪಾದಯ ಸಂಪಾದಯ ಹುಂ ಫಟ್ ಸ್ವಾಹಾ ಓಂ .. 14..

ಓಂ ಏತಚ್ಛ್ರೀರಾಘವೇಂದ್ರಾರ್ಯಗುರುರಾಜಃ ಕೃಪಾನಿಧಿಃ .
ಮಾಲಾಮಂತ್ರಾತ್ಮಕಂ ಸ್ತೋತ್ರಂ ಸಪಾದದ್ವಿಶತಾರ್ಣಕಂ .. 15..

ಮಂತ್ರರಾಜಾತ್ಮಕಂ ಬಂಧಮೋಚಕಂ ಕವಚಂ ಶುಭಂ .

ಶತ್ರುಕೃತ್ಯಾದಿಶಮನಂ ತ್ರಿವಾರಂ ಪಠತಾಂ ದಿನೇ .. 16..

ಯಥಾಯೋಗ್ಯಂ ಸಪ್ತಕಂ ವಾ ದ್ವಿಸಪ್ತಕಮಥಾಽಪಿ ವಾ .

ತ್ರಿಸಪ್ತಕಂ ಮಂಡಲಂ ವಾ ತ್ರಿಪಕ್ಷಂ ವಾ ವಿಚಕ್ಷಣಃ .. 17..
ತಾಮ್ರಪತ್ರೇ ಚಂದನೇನ ಪರಿಲಿಪ್ತೇಽಷ್ಟಕೋಣಕಂ .

ಪದ್ಮಂ ಲಿಖಿತ್ವಾ ತತ್ಪತ್ರೇ ಮಂತ್ರಮಷ್ಟಾಕ್ಷರಂ ಗುರೋಃ .. 18..
ಅನುಲೋಮಾಲ್ಲಿಖಿತ್ವಾಽಥ ತದ್ವಹಿಶ್ಚ ವಿಲೋಮತಃ .
ಲಿಖಿತ್ವಾ ಕರ್ಣಿಕಾಯಾಂ ತು ರಾಂ ಬೀಜಂ ವಿಲಿಖೇತ್ ಗುರೋಃ .. 19..
ವಿಲಿಖೇತ್ ರಾಂ ಚತುರ್ದಿಕ್ಷು ವಿಲಿಖೇನ್ಮಂ ವಿದಿಕ್ಷು ಚ .

ಆವಾಹ್ಯ ಪೂಜಯೇತ್ ತತ್ರ ರಾಘವೇಂದ್ರಗುರುಂ ತಥಾ .. 20..

ಹನೂಮಂತಂ ರಾಘವಂ ಚ ಪ್ರಜ್ವಾಲ್ಯ ಘೃತದೀಪಕಂ .

ವರ್ತಿಕಾಷ್ಟಕಸಂಯುಕ್ತಂ ಗಂಧಪುಷ್ಪಾಕ್ಷತಾದಿಭಿಃ .. 21..
ಸಂಪೂಜ್ಯ ಫಲಪಾನೀಯೈರ್ನಿತ್ಯಮಷ್ಟೋತ್ತರಂ ಶತಂ .

ಪಶ್ಚಿಮಾಭಿಮುಖೋ ಜಪ್ತ್ವಾ ಮುಚ್ಯತೇ ಸರ್ವಬಂಧನಾತ್ .. 22..

ಅಪ್ಪಣ್ಣಾರ್ಯಸ್ತವಂ ಪೂರ್ವಂ ತತಶ್ಚಾಷ್ಟಾಕ್ಷರಂ ಮನುಂ .

ಅಷ್ಟೋತ್ತರಂ ಜಪಿತ್ವಾಽಥ ಸಮಂತ್ರಕವಚಂ ಜಪೇತ್ .. 23..

ಪ್ರದೋಷೇಹ್ಯರ್ಥರಾತ್ರೇ ವಾ ಶೃಂಖಲಾದಿಕಬಂಧತಃ .
ಮುಚ್ಯತೇ ನಾತ್ರ ಸಂದೇಹೋ ಗುರುರಾಜಪ್ರಸಾದತಃ .. 24..
ಪ್ರಜಪೇತ್ ಪೂರ್ವವನ್ನಿತ್ಯಂ ಮಾಲಾಮಂತ್ರಾರ್ಣಸಂಖ್ಯಯಾ .

ಮಹಾನಿರ್ಬಂಧತೋ ಮುಚ್ಯೇದವಧೂತವಚೋ ಯಥಾ .. 25..

ಸಕೃದ್ವಾ ಯಃ ಪಠೇನ್ನಿತ್ಯಂ ಪ್ರದೋಷೇ ಗುರುಸನ್ನಿಧೌ .

ಮಾರ್ಗೇಽ.ರಣ್ಯೇ ದ್ವಿಷನ್ಮಧ್ಯೇ ಚೋರಸರ್ಪಾದಿ ಬಂಧನೇ .. 26..

ಪ್ರಭಾತೇ ವಾ ನಿಶಾಯಾಂ ವಾ ಮುಚ್ಯತೇ ಸರ್ವತೋ ಭಯಾತ್ .

ಸಂತತಿಂ ಸಂಪದಂ ಸೌಖ್ಯಂ ಲಭತೇ ತತ್ಪ್ರಸಾದತಃ .. 27..
ಶ್ರೀರಾಘವೇಂದ್ರಂ ಧೃತದೃಷ್ಟದಂಡಂ
ಕಾಷಾಯವಸ್ತ್ರಂ ಕಮನೀಯವೇಷಂ .

ಭಜೇತ್ ಸದಾ ಭಕ್ತ ಭಯೌಘನಾಶ-
ಬದ್ಧಾದರಂ ರಾಮಕಪೀಶಭಕ್ತಂ .. 28..

ಇತಿ ಶ್ರೀಮತ್ಕೃಷ್ಣಾವಧೂತಪಂಡಿತಕೃತೌ ಶ್ರೀರಾಘವೇಂದ್ರತಂತ್ರೇ
ಶ್ರೀರಾಘವೇಂದ್ರಬಂಧಮೋಚನಕವಚಂ ನಾಮ ಷಷ್ಠಪಟಲಃ ಸಂಪೂರ್ಣಃ .

